Kompleks Bazaria Wangsa Maju

AZLAN ZAMBRY

ERAMAI 400 peniaga menerima
surat tawaran penempatan di

Kompleks Bazaria Wangsa
Maju, sekali gus membuka lembaran
baharu kepada penjaja kecil untuk
beroperasi dalam persekitaran lebih
tersusun, selamat dan kondusif.

Maijlis penyerahan surat tawaran
itu yang turut melibatkan sesi libat
urus bersama peniaga, merupakan
sebahagian daripada pelaksanaan
Program Transformasi Penjaja
DBKL, selaras dengan komitmen
memperkasa sektor mikro
tempatan menerusi pendekatan
pembangunan yang inklusif dan
lestari.

Perkembangan ini dikongsikan
Dewan Bandaraya Kuala Lumpur
(DBKL) menerusi hantaran di
laman Facebook rasmi agensi itu,
yang turut menekankan bahawa
pembangunan kompleks empat
tingkat itu merupakan antara
langkah strategik menggantikan
operasi Uptown Danau Kota (Bazaria
Larut Malam) yang sebelum ini
beroperasi dalam keadaan sesak
dan kurang sistematik.

Kompleks baharu vyang
dibangunkan sepenuhnya oleh DBKL
itu bukan sahaja menempatkan
gerai-gerai penjaja, malah turut
dilengkapi dengan kemudahan surau,
tempat letak kereta, gelanggang
futsal, pejabat pengurusan dan
kawalan keselamatan yang tersusun
bagi memenuhi keperluan komuniti
setempat.

[nisiatif ini turut memperkukuh
hasrat kerajaan melalui konsep

ANTARA peniaga yang mendengar taklimat mengenai pembangunan Kompleks Bazaria Wangsa Maju.

Malaysia MADANI yang menekankan
aspek pemberdayaan ekonomi
rakyat, keterangkuman sosial serta
pembangunan berteraskan nilai dan
kesejahteraan masyarakat bandar.

Pembinaan Kompleks Bazaria
Wangsa Maju juga dilaksanakan
seiring dengan agenda Program
Usaha Jaya Insan (PUJI) yang
diperkenalkan oleh Menteri di
Jabatan Perdana Menteri (Wilayah
Persekutuan), Datuk Seri Dr Zaliha
Mustafa, sebagai salah satu medium
untuk membuka lebih banyak
peluang keusahawanan khususnya
dalam kalangan warga Wilayah

Persekutuan.

Kompleks Bazaria Wangsa Maiju.,
yang mula dibangunkan pada
2017, merupakan antara projek
penempatan semula perniagaan
malam yang paling dinanti-
nantikan di ibu kota. la dibina bagi
menggantikan tapak lama Uptown
Danau Kota yang popular sebagai
lokasi tumpuan beli-belah larut
malam, hamun berdepan pelbagai
isu seperti kesesakan lalu lintas,
kebersihan dan keselamatan.

Walaupun tapak lama itu pernah
menjadi nadi ekonomi penjaja malam
sekitar Wangsa Maju, tekanan dari

segi pengurusan, aduan penduduk
serta keperluan menaik taraf
kawasan menyebabkan DBKL
mengambil keputusan strategik
memindahkan operasi ke lokasi
baharu yang lebih terancang.
Namun, proses pemindahan yang
tertangguh beberapa kali sebelum

ini turut mencetuskan kebimbangan
dalam kalangan peniaga.

Kini, dengan penyerahan surat
tawaran yang rasmi dan pembukaan
kompleks yang hampir selesai, ia
menandakan permulaan baharu
kepada usaha penstrukturan
ekonomi mikro bandar di Kuala

400 PENJAJA TERIMA SURAT
TAWARAN PENEMPATAN

Lumpur.

Dengan pelaksanaan sistem
pengurusan bangunan yang lebih
efisien, DBKL yakin kompleks
ini mampu menjadi pemangkin
pertumbuhan ekonomi setempat
dan menawarkan persekitaran
niaga yang lebih profesional kepada
penjaja.

Langkah ini dilihat sebagai titik
tolak ke arah penyusunan semula
ekosistem perniagaan mikro
bandar agar lebih berdaya saing
dan berorientasikan pembangunan
mampan demi kesejahteraan warga

kota. @




